
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯৬
দারােগার দপ্তর, ১৪৩ সংখ্যা।




মন্ত্রী মহাশয়কে জিজ্ঞাসা করিলেন, “কুমার বাহাদুর কেমন। আছেন। তিনি ভাল আছেন ত?”

 উত্তরে মন্ত্রী মহাশয় কহিলেন, “কুমার বাহাদুরের কথা আর জিজ্ঞাসা করিবেন না। জানি না, জগদীয় কি কারণে আমাদিগের উপর নিতান্ত নির্দয় হইয়া গত রজনীতে কুমার বাহাদুরকে লইয়া গিয়াছেন। সেই শোকে সকলেই বিহ্বল হইয়া পড়িয়াছেন, এই নিমিত্ত আজ আপনি আর কাহাকেও এখানে দেখিতে পাইতেছেন না। কেবল যে আমাকে দেখিতেছেন, সেও কেবল আপনার নিমিত্ত। অদ্য আপনার এইস্থানে আগমন করিবার কথা ছিল; আপনি আগমন করিয়া কাহাকেও দেখিতে না পাইলে মনে কি ভাবিবেন? এই বিবেচনায় আপনার অপেক্ষায় আমি এই স্থানে বসিয়া রহিয়াছি। এই ভয়ানক বিপদের পর আমি আর মজা মহাশয়ের সহিত সাক্ষাৎ করিতে পারি নাই, বা আপনাকে যে টাকা প্রদান করিতে হইবে, তাহা তাঁহার নিকট হইতে চাহিয়া লইতে সমর্থ হই নাই। এদিকে আপনি যদি সেইস্থানে গমন করিতে বিলম্ব করেন, তাহা হইলেও বিশেষরূপে কার্যের ক্ষতি হইবার সম্ভাবনা। এরূপ অবস্থায় কি করা কর্তব্য, তাহা আমি কিছুই স্থির করি। উঠিতে পারিতেছি না।”

 সেক্রেটারী। আপনি যাহা কহিলেন, তাহা সত্য। যে কার্যে আমাকে গমন করিতে হইতেছে, যত বিলম্বে সেই কার্যে গমন করিব, ততই কার্যের ক্ষতি হইবার সম্ভাবনা। পাট আমদানীয় সময় প্রায় শেষ হইয়া আসিতেছে। আরও

